
Mga Tip Kung Magkakaroon ng Emergency dahil sa 
Panahon (Weather Emergency Tips) 

Mga Weather Emergency Tip mula sa Seattle City Light, Seattle Public Utilities, 
Seattle Transportation, at sa Department of Planning and Development. 
 
Ang Seattle ay maaaring makaranas ng mga hindi inaasahang pangyayari na may 
kaugnay sa panahon kahit anong oras.  Ito ang impormasyon na magbibigay ng mga 
numero ng telepono na maaaring tawagan kung paano poprotektahan ang inyong 
sarili pati na ang inyong mga ari-arian sa hindi inaasahang pangyayari.* 
 
Mga Nilalaman: 
 
Drainage o Kanal 
Sewer Backups o mga Paagusan 
Sewer Backups o mga Paagusan 
Pag-iwas sa mga Problema sa Kanal sa buong Kapitbahayan 
Pagkawala ng Kuryente 
Mga Kalsada at Bangketa 
Mga Pagguho ng Lupa 
Mga Kokontakin kung may Emergency 
Iba pang mga Resources o Mapagkukunan 
 
* Hindi Maipagkakaila: Natatangi ang mga kondisyon sa hindi inaasahang 
pangyayari.  Ang impormasyong ito ay hindi dapat ituring na siyang 
inirerekomendang aksyon sa ilang mga partikular na kondisyon o kalagayan.  
Gamitin mo ang iyong matalinong paghuhusga sa pagtugon sa mga emergency na 
kaugnay ng panahon.  
 
Drainage (Kanal) 

• Suriin ang kanal sa inyong tahanan.  Ang 
pagmementina ng kanal sa isang pribadong 
ari-arian ay responsibilidad ng may-ari. 

• Tiyakin na ang inyong kanal ay nagtutulak ng 
tubig mula sa inyong pundasyon nang 
papalayo at hindi papalapit sa ari-arian ng 
inyong kapitbahay.  Kailan may hindi maaaring 
magtatapon ng tubig sa tagiliran ng isang matarik na burol.  

• Linisin ang inyong mga alulod at tapunan ng tubig. Suriin ang inyong mga 
alulod minsan kada linggo sa panahon ng tag-lagas at tag-lamig (fall at 
winter).  Maaaring magbara ang isang kanal na maayos na dinadaluyan ng 
tubig nang dahil lamang sa isang malakas na hangin o bagyo. 

• Kalaykayin ang mga dahon.  Nagbabara ang mga kanal dahil sa mga dahon at 
nagiging sanhi ito ng baha.   

• Para sa karagdagang impormasyon tungkol sa serbisyo para sa mga basura 
sa paligid (Seattle Public Utilities' yard waste service), o para makapag-
subscribe dito, tumawag sa (206) 684-3000.  



• Ang tubig ang pinakakaraniwang sanhi ng mga hindi mapigilang pagdalisdis, 
pagdagusdos ng putik at pagkaguho.  Suriin ang inyong ari-arian kung may 
mga palatandaan ng pagkilos ng lupa, gaya ng paghampay ng mga puno, 
pagkakaroon ng mga bitak-bitak sa lupa at sa ilalim ng mga bangketa.  Kung 
mayroon kayong problema, kontakin ang isang inhinyerong pang-lupa (soils 
engineer) (tingnan ang Yellow Pages, sa Engineers-Geotechnical-Soils) upang 
mapag-aralang mabuti ang sitwasyon. 

• Sa pangkalahatan, ang mga puno at mga halaman na mayroong matatatag 
na ugat ay nakakatulong sa pag-iwas sa mga erosyon ng lupa, nguni’t hindi 
sa pagguho ng lupa.  

Paagusan (Sewer Backups) 

• Ang paagusan sa tabi ng inyong tahanan ay nagsisimula sa inyong bahay 
papuntang pangunahing kanal sa nasa kalsada.  Ang pagmementina ng 
imburnal ay responsibilidad ng may-ari.  Panatilihing malayo ang mga ugat at 
iba pang mga bagay-bagay na malayo o hindi makakabara sa kanal na nasa 
tabi ng inyong tahanan.  Kung kailangan ninyong ipakumpuni ang inyong 
sewer backup, tingnan sa ilalim ng “Plumbing, Drains and Sewer Cleaning” sa 
Yellow Pages.  

• Kung mayroong malakas na bagyo at ang tubig mula sa kanal ay babalik sa 
inyong mga lababo o banyo, tumawag sa mga tauhan ng Seattle Public 
Utilities (206) 386-1800.  Ang mga manggagawa ng lungsod ang siyang 
magsusuri at mag-aalis ng mga nakabara sa pangunahing kanal.  Kung ang 
problema ay resulta ng masyadong maraming tubig-baha na dala ng bagyo, 
kailanganing maghintay muna kayo na humupa ang tubig bago maayos ang 
inyong paagusan. 

Pag-iwas sa mga Matitinding Problemang Pangkalusugan na sanhi ng mga 
Sewer Backup  

• Patayin ang lahat ng pinagmumulan ng kuryente upang mabawasan ang 
panganib na makuryente. 

• Panatilihing malayo ang mga bata at mga alagang hayop sa paligid nito. 

• Linising mabuti ang kontaminadong lugar.  Gumamit ng mga guwantes na 
yari sa goma at gumamit ng mga pamatay-mikrobyo.  

• Itapon ang lahat ng mga nabasang carpet at pad; linisin ang lahat ng mga 
matitigas na ibabaw gamit ang mainit na tubig at sabon, at pagkatapos ay 
banlawan gamit ang isang kutsarang bleach solution na ihahalo sa isang 
galon ng tubig. 

• Ang Public Health-Seattle at King County ay may mga karagdagang 
detalyadong impormasyon, sa (206) 296-4932.  

 

Pag-iwas sa mga Problema sa Kanal ng Kapitbahayan  



• Huwag kahit kailan haharangan ang anumang 
bahagi ang kanal ng lungsod.  Huwag 
tatapunan ng mga dahon, dumi, mga 
pinagputulan ng damo o anumang bagay ang 
mga kanal (ditches), culvert (mga tubong 
daluyan ng tubig sa ilalim ng lupa) at limasan 
(drain). Maaaring pagmulan ng baha ang 
ganitong gawi.  

• Labag sa batas ang magtapon ng anumang 
basura sa mga kanal.  Ipagbigay-alam ang 
labag sa batas na pagtatapon ng basura, tumawag sa (206) 684-7587.  

Pagkawala ng Kuryente  

• Tawagan ang Seattle City Light Power Outage 
Hotline sa (206) 684-7400 para sa rekording 
tungkol sa mga nababatid nang pagkawala ng 
kuryente.  Kung hindi binanggit ang inyong 
lugar, ipaalam ito sa amin.   

• Magkaroon ng isang power outage kit o kit na 
may taglay na mga kakailanganin kung 
mawalan ng kuryente, gaya ng mga flashlight 
na may baterya, mga ilawan, mga posporo, 
mga “glow-in-the-dark light sticks”, relong de-susi, radyong de bitbit, 
abrelata at kumot na yari sa mylar (manipis at matibay na film na polyester). 

• Tipirin ang paggamit ng mainit na tubig.  Karamihan sa mga tangke ng tubig, 
nagtatagal ang init nang hanggang 24 oras.  Maaari mo din itong pagkunan 
ng maiinom na tubig sa hindi inaasahang pangyayari. 

• Alamin kung paano ninyong pagaganahin nang mano-mano ang inyong 
garaheng pinagagana ng kuryente, kung may ganito sa inyo.  

• Alisin sa saksakan ang mga sensitibong kasangkapan o kagamitang de-
kuryente.  Patayin ang mga kasangkapan/kagamitan/aplayanses na 
pinatatakbo ng kuryente upang maiwasan ang mga sunog at ang pagkasira 
ng mga kasangkapan/kagamitan/aplayanses.  Iwanang buhay ang isa o 
dalawang ilaw upang malaman ninyo kung may kuryente na.  

• Magsuot nang patong-pnatong  na damit upang mapanatiling mainit ang 
katawan.  Isara ang mga pintuan, bintana, kurtina at mga hindi nagamit na 
tsimenea upang magtagal ang init. 

• Gumamit ng mga flashlight na binabateryahan bilang ilaw.  Iwasan ang mga 
kandila, mga lamparang de-langis o anumang sinisindihan. 

• Lagyan ng sapat na daluyan ng hangin ang mga lugar sa paligid ng mga de-
gas na heater (halimbawa, kerosin, propane, alkohol) upang maiwasan ang 
pagdami ng nakamamatay na naiipong monoxide gas.  



• Panatilihing nakasara ang mga repridyereytor at freezer hangga’t maaari, 
upang mapanatiling sariwa ang mga pagkain.  Ang isang punong 
repridyereytor ay mananatiling nasa temperaturang hindi makakasira ng 
pagkain nang hanggang anim na oras; ang isang punong freezer nang 
hanggang dalawang araw.  Itapon ang mga pagkaing nasa repridyereytor na 
madaling masira sa mas mainit pa kaysa sa 45 degrees Fahrenheit.  Kung 
may duda, itapon. 

• Kung mali ang paggamit, ang generator ang tatayo sa  matinding panganib 
na nakaabang sa gumagamit at sa mga tauhang nagtatangkang magbalik ng 
kuryente.  Isaksak ang mga kasangkapan nang direkta sa mga saksakan ng 
generator, hindi sa mga saksakan sa inyong tahanan.  Tiyaking gagamitin ang 
mga generator sa mga lugar na maganda ang daloy ng hangin.  

• Kung may kuryente na, buksan ang mga kasangkapan de-kuryente nang isa-
isa.  Ang marami kaagad na kunsumo ay maaaring makasira sa kuryente at 
lalala pa ang sitwasyon.  

Mga Kalsada at mga Bangketa 

• Ang signal ng trapiko ay maaaring magkamali ng 
direksyon o mawalan ng kuryente kung may bagyo.  
Ituring na ang lahat ng mga interseksyon na may 
sirang ilaw-trapiko ay nagsasabi ng paghinto sa buong 
kahabaan ng kalsada, at maging napaka-ingat.  
Maaaring mahulog ang mga ilaw-trapiko.  Maaaring 
ipagbigay alam ang mga problemang kaugnay ng mga 
signal o senyales na maaaring lumikha ng mga 
mapapanganib na sitwasyon, at/o sa mga 
pagkakataong kailangang-kailangan na dagliang 
maayos o makontrol ang daloy ng trapiko, tumawag 
sa 911. O kaya, tumawag sa Seattle Transportation's 
traffic shop sa (206) 386-1206.  

• Ang mga natumbang puno, putik mula sa gumuhong 
lupa, o iba pang mga kalat ay maaaring makaharang 
sa mga kalsada at bangketa.  Kung ang sitwasyon ay mapanganib, tumawag 
sa 911. O kaya, tumawag sa numero ng Seattle Transportation na 
matatawagan sa loob ng 24 na oras at kung may emergency: sa (206) 386-
1218. (Kung araw. tumawag sa (206) 684-7508 para sa mga emergency sa 
hilaga norte ng Denny Way).  

• Ang mga bangketa ay responsibilidad ng may-ari ng ari-ariang malapit dito.  
Panatilihin na ang mga bangketang malapit sa inyong tahanan o negosyo ay 
walang yelo, o madudulas na dahon.  

• Huwag magmamaneho sa mga kalsadang may baha kung hundi ninyo 
nakikita ang ilalim ng tubig – hindi ninyo matitiyak kung gaano ito kalalim, at 
maaaring itong maging mapanganib.  Kung mayroon kayong anumang 
pagdududa tungkol sa inyong kaligtasan maging anupaman ito, huwag 
magmamaneho sa isang lugar na may baha.  Kung pipiliin ninyong 
magmaneho sa mababaw na tubig, ang dahan-dahang pagmamaneho ay 



makakatulong upang ang pataas na tilamsik ng tubig ay hindi pumasok sa 
makina. 

• Mag-ingat sa yelo.  Kapag malamig, magmaneho na para bang mayroong 
yelo sa bangketa – magdahan-dahan at lagyan ng ekstrang lugar ang pagitan 
ng mga sasakyan.  Ang “fog” o mababang ulap o ang mga kondisyon kung 
maaga pa ay maaaring pagmulan ng black ice (manipis, halos hindi makitang 
coating ng yelo na nabubuo sa ibabaw ng mga bangketa).  Ang mga kalsada 
sa mga lilim o mga daanang pataas ay kalimitang may yelo pa kapag wala 
nang yelo ang iba pang mga lugar. 

• Mga plano kung may snow: Alamin kung ano ang plano kung may snow sa 
lugar ng inyong  trabaho at sa paaralan ng inyong anak.  Gumawa ng plano 
para sa inyong pamilya.  Alamin ang rutang dadanan ng bus na inyong 
sasakyan kung may snow. 

• Magmaneho lamang kung kinakailangan,habang may bagyong taglamig 
(winter storm). Tiyakin na ang inyong kotse ay may panlaban sa pagyeyelo 
(antifreeze), may windshield scraper, at wastong gulong o kadena para sa 
pagmamaneho sa snow.  Magdala ng pala na pangkuha ng snow o iba pang 
gamit pang-traksyon, sa loob ng inyong kotse.  Maglagay ng flashlight, mga 
guwantes, sumbrero at bota sa inyong kotse; gayundin ng tubig at pagkain 
kung sakaling kayo ay tumirik.  Kung kailangang iwan muna ninyo ang inyong 
sasakyan, lumayo sa kalsada hangga’t makakalayo, upang malinis ng mga 
(snowplow) o sasakyang humahakot ng snow ang kalsada.  

• Unang inaalis ang yelo sa mga pangunahing kalsada kapag may bagyo – 
iyong mga patungong downtown Seattle, nang maaga pa, at papalayo sa 
downtown kapag hapon na.  Ang mga hindi pangunahing kalsada ay inaalisan 
lamang ng yelo kapag tapos na ang pagsasaid sa mga pangunahing kalsada.  
Maaaring isara ang mga kalsadang may matatarik na gulod.  Planuhing 
mabuti ang inyong ruta. 

• Huwag hahayaang magpadausdos ang inyong anak sa kalsada, kahit pa ang 
kalsada ay sarado sa trapiko – ito ay masyadong mapanganib.  Tumawag sa  
Seattle Parks and Recreation sa (206) 684-4075 kung ang isang golf course o 
parke ay itinalaga para sa sledding.  

Mga Pagguho ng Lupa  

• Upang makapag-ulat ng pagguho ng lupa na maaaring 
makamatay – lisanin ang lugar at tumawag sa 911.  
Upang makapag-ulat ng pagguho ng lupa na hindi 
naman nagbabanta sa kaligtasan ng publiko, tumawag 
sa Department of Planning and Development (DPD) sa 
(206) 684-8950 sa mga oras ng trabaho.  

• Kung sakaling ang pagguho ng lupa ay nagdulot ng 
pinsala sa inyong ari-arian, isang inspektor na taga-
DPD, kapag pinasabihan ng tungkol sa pangyayari, 
ang makapagtatasa ng panganib at sa magiging 
epekto nito sa mga istrukturang nakapaligid sa lugar 
kung saan gumuho ang lupa.  Dahil sa mga dapat na 



isaalang-alang para sa kaligtasan, sa araw lamang isasagawa ang inspeksyon, 
at ang inyong ari-arian/istruktura ay maaaring lagyan ng plakard 
namagtutukoy ng panganib, na pula, dilaw o berde. 

• Ang pulang plakard ay nangangahulugan na ang isang istruktura ay tinitiyak  
ang malubhang napinsala, hindi ligtas at labag sa batas ang pumasok o 
mamalagi dito. At magiging responsibilidad na ng may-ari na sumunod sa 
ipinaskil at iwasang may makapasok sa gusali. 

• Ang dilaw na plakard ay nangangahulugan na napinsala ang isang istruktura 
at maaaring mapanganib na pumasok o mamalagi dito.  Sa dilaw na plakard, 
kalimitan ay nirerestriksyunan ang paggamit ng isang gusali – halimbawa, 
hindi puwede ang magdamagang pagtigil dito o hindi maaaring gamitin ang 
bahaging napinsala o ang bahagi ng istruktura na mapanganib.  

• Ang berde na plakard ay nangangahulugan na bagama’t ang isang gusali ay 
napinsala, sa ngayon ay ligtas pa itong pamalagian. 

• Sa maraming pagkakataon, upang mapalitan ang kalagayan ng isang gusaling 
nilagyan ng tag, kailangang umupa kayo ng isang geotechnical at/o structural 
engineer (tingnan sa Yellow Pages, sa "Engineers-Geotechnical-Soils") upang 
makapagbigay ng ulat sa DPD na maglalarawan ng panganib sa gusali at 
anumang kakailanganing pagkukumpuni.  

• Tulad din ng ginagawa sa lahat ng mga pagtugon kung may emergency, ang 
unang ebalwasyon ay preliminaryo lamang at ang pinakahuling resolusyon at 
kalagayan o status ay ipapahuli muna hanggang sa magkaroon na ng 
karagdagang tukoy na detalye.  

 Kokontakin kung may Emergency : 
 
Mga emergency na nagbabanta sa buhay -  911 
 
Mga emergency na kaugnay ng pagkakaroon ng mga sira sa kalsada na 
hindi naman nagbabanta sa kaligtasan ng publiko  
 
Hilaga ng Denny Way - (206) 684-7508 
Timog ng Denny Way* - (206) 386-1218 
Mga Alanganing Oras* - (206) 386-1218 
Mga problema sa mga signal/senyales kaugnay ng trapiko* - (206) 386-1206 
Mga emergency sa kanal o paagusan* - (206) 386-1800 
Mga problema sa hydrant para sa sunog o sa paggamit ng tubig * - (206) 386-1800 
Pagkawala ng kuryente* - (206) 684-7400 
Mga emergency na may kaugnayan sa kuryente o elektrikal - (206) 706-0051 
Red Cross* - (206) 323-2345 
(matutuluyan kung may emergency, at  iba pang tulong) 
 
Emergency Resource ( Sentrong Pagkukunan ng Tulong kung may 
Emergency) 
 
Sa mga panahong may grabeng emergency na dulot ng masamang panahon, na 
siyang pinagmulan ng mga maraming pagguho ng lupa at/o tubig, mga problema sa 
kanal, paagusan, o pagkawala ng kuryente, maaaring paganahin ng lungsod ang 



numero ng telepono ng Storm-Slide Citizen Resource, sa (206) 684-3355.  Ang mga 
kawani na sasagot sa numerong ito ay magbibigay sa inyo ng mga balita tungkol sa 
mga pinakahuling kaganapan, at sasagutin ang inyong mga tanong sa mga 
pagkakataong may mga emergency na kaugnay ng panahon. 
 
*numero ng telepono na matatawagan sa loob ng 24 na oras 
 
Ang Washington Relay Service ay magagamit lamang para sa mga bingi at sa mga 
taong may kapansanan sa pandinig.  Tumawag sa 711 upang magkaroon ng akses 
sa serbisyong ito.  

Iba pang Mapag-kukunan 
 
Mga pagguho ng lupa sa pribadong ari-arian na hindi naman nagbabanta sa 
kaligtasan ng publiko; 
 
Impormasyon tungkol sa ari-ariang nilagyan ng DPD ng tag - (206) 684-8950 
 
Mga permiso para sa pagkukumpuni ng mga gusali, Oras ng Trabaho – (206) 684-
8850 
 
Mauutangan ng mababang interest, Mga Oras ng Trabaho - (206) 684-0244 
Para sa mga maybahay sa Seattle na maliit o katamtaman lamang ang kinikita, para 
sa mga gagawing pagkukumpuni sa tahanan, kung saan bibigyang-diin ang code ng 
trabaho, kalusugan at kaligtasan, katipiran sa gagamiting enerhiya, at pagiging 
aksesibol.  Kailangang nasa kanilang mga tahanan ang mga may-ari at napapaloob 
sa mga hangganan ng lungsod ng Seattle. 
 
Impormasyon tungkol sa Paghahanda kung may Emergency                                                   
Mga Oras ng Trabaho - (206) 233-5076 

 


